
Pe̍h’ōejī Liânjī Hûhō ê Chho͘thàm 

Khí kó: Lîm Chùnio̍k, Chengpo ́͘ siutèng: Phoaⁿ Ûihim 

Tiahiàu  

Góa o̍h ēhiáu Pe̍h’ōejī to̍h tùi hiah chē liânjī hûhō kámkak gāigio̍h gāigio̍h, góa o̍h 

kòe ê sèkài kok chióng gígiân, bô lâng siōng lán Pe̍h’ōejī ū hiah chē liânjī hûhō. Góa 

tī 2002 nî ta̍hji̍p Tâigíbûn kài, kah kho ’á lāi ê lâng kóng khí chitê būntê, mā sī ū lâng 

thêchhut hùitû bô suiàu ê liânjī hûhō ê ìkiàn, ū lâng sutéhā chhìkhòaⁿ māi, m̄koh lóng 

bô kūthé ê kiàngī kah hêngtōng.  

 

Chiàu góa só  chai, thôankàusu siatkè Pe̍h’ōejī sī beh lâi chhútāi khùnlân tō  chin koân 

ê Hànjī, thang hō  sìntô  kínkín lâi tha̍k Sèngkeng kah gîm Sèngsi. Hit tongsî ê 

tha̍kchheh lâng chíū Hànbûn thang tha̍k, ta̍k jī lóng ū i ê ìsù, jī kah jī kap chòhóe ê sû 

mā ū kokpia̍t bô kâng ê ìsù. Siatkè Pe̍h’ōejī ê sî chiū ánne kā sû ê jī kah jī（imchat） chi 

kan ke chi̍tê liânjī hûhō （hyphen)“-‖ lâi kehkhui. Sèkài siōng phó phiàn koh 

thongiōng ê Enggí, chin chē só chāi íkeng kā bô sui’àu ê liânjī hûhō the̍h tiāu; 

chhiūⁿkóng khì Hàn ê Oa̍tlâm gí lóng bô liânjī hûhō, Ji̍tgí ê Hànjī imtha̍k ê kámiâ chi 

kan mā bô liânjī hûhō, Google Translate ê Chinese( hoânthé kah kánthé ） hùtài ê 

Hàngí phengim ê sû mā lóng bô liânjī hûhō.  

 

Chòekīn tī Facebook téngbīn ū putchí chē lâng ēng Pe̍h’ōejī susiá, ū chi̍tkóa lâng ê 

bûnchiuⁿ á·sī iánim phìⁿ jībo ̄ ê Pe̍h’ōejī, mā jú lâi jú chē lâng kā bô su’iàu ê liânjī hûhō 

the̍h tiāu. Pe̍h’ōejī ê sú’iōng le̍ksú iánpiàn, kàu taⁿ iáubōe ū kòe kā liânjī hûhō chò 

siutèng; pún lūnbûn beh chhamkhó kok chióng gígiân ê liânjī hûhō sú’iōng ê lē, chiū 

Tâigí Pe̍h’ōejī ê hiānhóng, lâi thàmthó kā liânjī hûhō the̍h tiāu ê khóhêng sèng, 

pēngchhiáⁿ thêchhut siutèng ê kiàngī, hō  Tâigí Pe̍h’ōejī ētàng koh khah chiapkīn sèkài 

Lômájī hēthóng.  

Koankiàn jī: Tâigí, Pe̍h’ōejī, Lômájī, liânjī hûhō  

  

It) Ta̍h’ōethâu  

Góa chū sèhàn to̍h siū Tionghôa Bînkok gí ê kàuio̍k, chho  tiong ê sî khaisí o̍h Enggí, 

tāiha̍k ê sî ū sóansiu chi̍t nî ê Tekgí, koh ū pôngthiaⁿ Ji̍tgí khòtêng; chhut siāhōe liáuāu 

ūitio̍h kah Τionglâmbí chò senglí, mā ū o̍h Spanish gí. Chiahê gígiân tī jī ê tiongkan 

chin hántit ū liânjī hûhō （hyphen), nāsī cháchêng ū ēng liânjī hûhō, āulâi mā inūi bô 

hitê su’iàu, chiū ánne kā hiahê liânjī hûhō the̍h tiāu.  

 

2002 nî, góa khaisí o̍h Pe̍h’ōejī, tam tio̍h bógí ê tahsim chubī, chiū ánne ta̍hji̍p 

Tâigíbûn kài, tùi Pe̍h’ōejī ū hiah chē liânjī hûhō itti̍t kámkak gāigio̍h gāigio̍h, putsî to 

thiaⁿtio̍h kho ’á lāi ê lâng tâmkhí chitê būntê, mā sī ū lâng thêchhut hùitû bô su’iàu ê 

liânjī hûhō ê ìkiàn, ū lâng sutéhā chhìkhòaⁿ māi, m̄koh lóng bô kūthé ê kiàngī kah 

hêngtōng.  

 

Góa chit phiⁿ lūnbûn beh lâi thàmthó kā liânjī hûhō the̍h tiāu ê khóhêng sèng, pēng 

thêchhut siutèng ê kiàngī, hō  Tâigí Pe̍h’ōejī ētàng koh khah chiapkīn sèkài Lômájī 

hēthóng.  

 



 2 

Jī）Pe̍h’ōejī liânjī hûhō siatkè ê bo̍ktek  

1832 nî, Walter Henry Medhurst chhòngsiat Pe̍h’ōejī hēthóng í’āu, tī kokchè 

impiau ê ―tc/ts/ng/εn/iat/ik‖ téngténg tùièng ê Pe̍h’ōejī ―ch/ch/gn/ëen/ëet/ek(Medhurst 

chho chhòng ê siá-hoat）ū chò kúi pái ê siukái, chhiūⁿkóng 1853 nî ū Elihu 

Doty( ch/ch/ng/ian/iat/iek), 1869 nî ū MacGowan( ts/ts/ng/ien/iet/ek), 1873 nî ū 

Carstairs Douglas(ch/ts/ng/ien/iet/ek), 1894 nî ū John Van Nest 

Talmage(ch/ch/ng/ian/iat/ek), 1913 nî ū William Campbell(ch/ts/ng/ian/iat/iek), 1923 

nî ū Thomas Barclay(ch/ts/ng/ian/iet/ek), 1934 nî ū Ernest Tipson(ch/ch/ng/ian/iat/ek).  

 

Hiahê thôankàusu siatkè Pe̍h’ōejī ê sî, sī beh lâi chhútāi khùnlân tō  chin koân ê Hànjī, 

thang hō  sìntô  kínkín lâi tha̍k Sèngkeng kah gîm Sèngsi, chiū ánne kā sû ê jī kah jī chi 

kan ke chi̍tê liânjī hûhō（hyphen)“-‖ lâi kehkhui. Hit tongsî, in kámkak hitê liânjī 

hûhō ū i ê pitiàu sèng, kengkòe chi̍tpah nî, hiahê siutèng chiá lóng bô lâng siūⁿ beh kā 

liânjī hûhō the̍h tiāu.  

  

Lán lâi khòaⁿ chiohēng Hànjī ê Ji̍tbûn, Oa̍tlâm bûn kah Hôagí（ phó thong ōe ）, suijiân 

chin chē sī Hànjī chi̍t jī chi̍t im tàu chòhóe ê sû, in kakī siatkè ê Lômájī hēthóng lóng 

bô liânjī hûhō, inūi kakī ê bógí chū sèhàn to̍h chin se̍kliān hiahê jīsû, bô su’iàu liânjī 

hûhō mā bē ū khùnjiáu.  

 

Ji̍tbûn chin chē kámiâ kap chòhóe, chhiūⁿkóng "あれもよしこれもよしという気 

持", ì-sù sī kóng "án-ne mā hó, án-ne mā hó ê simchiân". Lán m̄sī Ji̍tpún lâng, nāsī ū 

keh jī ê hûhō to̍h khah bē sa bô liâu’á mn̂g; nāsī ke kóa keh jī ê hûhō, chhiūⁿkóng"あ

れも,よし; これも,よし; という気持" to̍h khah bē khùnjiáu. Nāsī kah Pe̍h’ōejī 

kângkhoán iû gōakok soankàusu lâi siatkè, kiámchhái to̍h ū su’iàu ke kóa keh jī ê 

hûhō; chhiūⁿkóng,"お読みいただきありがとうございます"→"お読み,いただき,

ありがとうございます". ― Tâiji̍t Toāsûtián‖ ê Tâigí kámiâ chùim mā bô liânjī hûhō, 

tiantò sī tī Hànjī ke ―- ‖ lâi piáusī liânjī hûhō, ― = ‖ lâi tòngchò khinsiaⁿ hûhō; nāsī bô 

―- ‖ kah ― = ‖ to̍h sī tòngchò tanit jī tha̍k, bô piàntiāu.  

 

Ánne kóng khí·lâi, to̍h sī inūi Pe̍h’ōejī m̄sī chāitē lâng siatkè ê, hiahê liânjī hûhō tùi 

gōakok thôankàusu lâi kóng ū su’iàu, chāitē lâng mā chiàutoaⁿ chôanpō  chiapsiū, só í 

kengkòe pah gōa nî iáu bô kā bô su’iàu ê liânjī hûhō the̍h tiāu. Pe̍h’ōejī kah 

Tâi-Bân-lô lóng kâng-khoán kè-sio̍k sú’iōng ―- ‖, tāike lóng m̄ khéng hòngkhì kakī ê 

"kìtek līek" lâi chhòngsin; kahná "akong kà i chia̍h moâi, to̍h m̄ káⁿ chia̍h mīpau".  

 

Hànjī chi̍t jī chi̍t im tàu chòhóe ê sû, thôankàusu ê bógí bô chit khóan ê chênghêng, 

só í kámkak hitê kehkhui imchat ê liânjī hûhō iáu ū su’iàu lâu·leh; in ê bógí — Enggí 

nāsī ū nn̄g ê jī ha̍pchò chi̍tê sû gôanté mā lóng ū liânjī hûhō, chhiūⁿkóng ―anti-virus‖

（hông to̍k）, ―anti-communist‖（hóan kiōngsán chúgī）. Ián piànkàu taⁿ, khah chió 

jībó ê ―anti-virus‖ í-keng piàn-sêng ―antivirus‖, ―coronavirus‖ mā sī bô koh ū jī hûhō; 

m̄koh khah chē jībó ê ―anti-communist‖ ê liânjī hûhō iáu lâu·leh. Chinchiàⁿ chò liânjī 

hûhō ê ―-‖ tongjiân kèsio̍k ēng, chhiūⁿkóng ―Bible-reading Church‖, ―sixteen-year-old 

sister‖; chiahê liânjī hûhō kah Pe̍h’ōejī ê ― - ‖ bô kâng, m̄sī beh kehkhui imchat.  

 

Saⁿ）Hiānkim Pe̍h’ōejī susiá ê chênghêng, the̍h tiāu liânjī hûhō  

Ông Io̍ktek bat kóng, hiankhui ēng Pe̍h’ōejī（kàuhōe Lômájī）siá ê chheh, khòaⁿ·tio̍h 

ê lóng sī liân-jī hû-hō, chhin-chhiūⁿ tōa chúi hòan-lām. Chhiūⁿkóng Máthài hokim 

toān Tē go ̄ chiuⁿ "心內喪鄉 ê人有福氣！因為天國是 in ê。" Chit tōaⁿ, Pe̍h’ōejī 

siáchò "Sim-lāi sòng-hiong ê lâng ū hok-khì, in’ūi thian-kok sī in ê." 「sim-lāi, 

sònghiong, hok-khì, in’ūi, thian-kok」suijiân sī nn̄g ê imchat, m̄koh lóng sī chi̍tê sû, 

engkai liân chòhóe siá, si̍tchè siōng khiok·sī chi̍tê imchat phòe chi̍tê Hànjī. Nāsī nn̄g ê 

Hànjī, to̍h ēng liânjī hûhō kā nn̄g ê imchat liân khí·lâi, ná ē chai nn̄g ê Hànjī kantaⁿ 

tāipiáu chi̍tê sû. M̄koh, Pe̍h’ōejī saⁿ ê imchat ê sûlūi to̍h ēng nn̄g ê liânjī hûhō, sì ê 

imchat ê sûlūi to̍h ēng saⁿ ê liânjī hûhō. Phìlūn kóng Má-nî-la̍h（馬尼拉）, 

A-pek-lia̍p-hán（亞伯拉罕）. Bênghián sī siū tio̍h Hànjī ê énghióng, chiâⁿchò Hànjī ê 

lô lē, m̄sī kā gígiân tòngchò gígiân lâi pá’ak ê thāito .̄ （Ông Io̍k-tek 1993, 65-66, Tâi’

e̍k: Tiuⁿ Chènghiông） 

 

Kàu taⁿ hoatkiàn siōng chá the̍h tiāu liânjī hû ê Lômájī bûnpún, sī 1941 nî chhutpán ê 

"Tāiha̍k Chengsiông". Chokchiá Lâu Chhenghûn tī 1894 nî pehgo̍eh 15 ji̍t chhutsì, sī 

Tâilâm tē-khu hó-gia̍h lâng Lâu Sūisan ê tōa kiáⁿ, púnmiâ hōchò Chúteng, Chhenghûn 

ê miâ sī i ê lāusu Lîm Iànsîn kā i hō ê. Lâu·ka tùi lâi Τâi tē it tāi Lâu Κongkiû khaisí 

to̍h sī sìngióng Kitokkàu, sī Tâilâm tē-khu le̍k-sú iu'oán ê Kitokkàu kacho̍k. 1910 nî, 

Lâu Sūisan thok pêngiú Akiyama Zenichi (秋山善一) chhōa Chhenghûn chiânóng Ji̍tpún 

tha̍k Kitokkàu Tôngchìsiā phó thong ha̍khāu, 1915 nî chìnji̍p Ji̍tpún Khèngèng Tāiha̍k 

īkho, 1918 nî chóan khì tha̍k líchâi púnkho, 1921 nî tittio̍h líchâi ha̍ksū ha̍kūi（Lâu 

Chhenghûn, Lōa Éngsiông 2004, 208）. Tńglâi Tâiôan liáuāu, Chhenghûn hùchò lāupē 

kagia̍p, kengêng Samto Sionghōe, tamjīm Hôgoân Lôngtiûⁿ kóan-lí jîn jī-cha̍p gōa nî 

（Lōa Éngsiông, Lâu Khekchoân 2002, 136）, 1982 nî í pehcha̍ppeh hòe kolêng sîsè. 

Lâu Chhenghûn tī Ji̍tpún chhimchō ê sî, chhimchhim kámkak suhān bûn ê tiōngiàu, 

1925 nî chhutpán "LôHôa Káichō Thóngit Suhān Bûn", í Lômájī piauchù Hànjī 

imtha̍k, kā kántan iông’ī bûngiân ê suhān bûn, Tâi’e̍k chò itpoaⁿ lâng ētàng liáukái ê 

pe̍hōe bûn. Che ígōa, i mā khòaⁿtiōng Jûha̍k susióng chengsîn ê lī’ek, 1941 nî 

chhutpán "Tāiha̍k Chengsiông", kângkhoán ēng Lômájī piauchù Hànjī imtha̍k, 

jîchhiáⁿ ēng Ji̍tgí kah Lômájī tùi’e̍k Hànbûn. Te̍kpia̍t ê sī, hit pún chheh ê Lômájī 

lóng bô hùka liânjī hûhō, gôanin sī ánchóaⁿ, chokchiá pēng bô te̍kpia̍t kautài.  

 

1895 kàu 1945 nî, Ji̍tpún thóngtī Tâioân ê sîkî, kàuhōe lāi ēsái chūiû súiōng Pe̍h’ōejī. 

M̄koh kàuhōe gōa, Chhòa Pôehóe suijiân tī 1929 nî chhòngli̍p "Lômá sek Pe̍h’ōejī gi

ánkiù hōe", pēng itchài kípān "Lô-má Pe̍h’ōejī kángsi̍p hōe", iûgôan hō  Tâioân chó

ngtokhú í énghióng" kokgí"phó ki̍p lâi cho ́͘tòng （Liāu Hànsîn 1954,1955）. 

Chiongchiàn í’āu, in’ūi Kokbîn Τóng chènghú kìmlēng,“Tâioân Kàuhōe Kongpò 

“ tùi 1969 nî 12 go̍eh khaisí, thêngchí sú’iōng Pe̍h’ōejī, kái iōng Hoâgí. Siū tio̍h 

Tionghôa Bînkok "kokgí chèngchhek"ê énghióng, Tiúⁿló Kàuhōe ê chúji̍to̍h mā jú 

lâi jú bô kohchài kà Pe̍h’ōejī, tìsú kàuhōe lāi Pe̍h’ōejī ê sú’iōng chiá ū bênghián 

lóhòa kah tn̄gchàn ê hiānsiōng.  

Tiantò sī kàuhōe gōa ê lâng chiok tì’ì koh jia̍tsim teh o̍h Pe̍h’ōejī, chhiūⁿkóng 

Tâioân Lômájī Hia̍phōe kah Líkangkhioh Tâigí Βûnkàu Κikimhōe; tāike lóng sī kè

sio̍k iânsi̍p ū liânjī hûhō ê Pe̍h’ōejī, thôanthóng ê pauho̍k soah itti̍t phāiⁿ·leh, bô khì 

thàmthó hitê pauho̍k’á sī m̄sī tio̍h pàngtiāu.  

Chóng·sī, chi̍tkóa sin o̍h Pe̍h’ōejī ê siàuliân lâng khah ū "to̍kli̍p sukhó" ê lêngle̍k kah 

jia̍tchêng, in tiāⁿtiāⁿ thàukòe bānglō  teh thólūn kah hunhióng, mā si̍tchè tī bānglō  

（Facebook, Τwitter kah YouTube téngténg ê mûithé）téngbīn chhì’ēng bô ― – ‖ ê 

Pe̍h’ōejī, kiatkó ínkhí chin chē chiàⁿbīn ê hôeèng. Ēbīn kúi ê lē thang hó chò 

chhamkhó, 

 （一）Facebook:Ngo ̂ Hêbí 

 



 7 

（二）Facebook:Tân Jûchiong 

 

（三）YouTube:阿勇台語 A’IóngTâigí 

 

（四）YouTube:咱 kóng 台語 

（五）Facebook:滃霆魏 

 

 

（六）Facebook:張復聚 

Sì） The̍h tiāu liânjī hûhō ê hóchhù  

The̍h tiāu liânjī hûhō ê iok kiám 7.5% space, Tâigí Hoâgí tùichiàu ē khah chê; koh lâi 

to̍h sī kui phiⁿ bûnchiuⁿ bē ū hiah chē ― – ‖ soah ū giànggiàng ê kámkak. Tongjiân ū 

khólêng ínkhí imchat khùnjiáu ê só chāi tio̍h ēng phiat hō ― ’ ‖ lâi kehkhui （Á sī ēng 

Tēⁿ Liôngúi kàu-siū bat thêkhí m̄koh bô kongkhai ê honghoat: ―a‖ thâuchêng ê ―-‖ 

ēng ― ’ ‖ chhútāi, ― i, e‖ thâuchêng ê ―-‖ ēng ―y‖ chhútāi, ―u, o‖ thâuchêng ê ―-‖ ēng 

―w‖ chhútāi. Goá chhâkhó "Hàngí phengim", in mā sī ánne teh chhúlí.） 

Lán lâi khòaⁿ ēbīn ê lē,  

（1） gôan-pún ū 24 ê “ – ”,  

Cha-hng ê khò leh siāu-kài seng-khu ê kok pō -ūi miâ-chheng, kóng-tio̍h ―kha-thâu-u‖ 

ê sî, góa sòa-chhùi kóng, ―Tâi-oân lâng chia̍h lāu kha-thâu-u siū-siong ê pí-lē chin 

koân, ū khó-lêng sī thè-hòa, ū khó-lêng sī kài-chit liû-sit, mā chin chē khó-lêng sī 

ūn-tōng siū-siong kah tn̂g-kî ê chu-sè put-liông. 

（2）The̍h tiāu 24 ê ― – ‖, ke 6 ê phiat hō ’（apostrophe),  

Chahng ê khò leh siāukài sengkhu ê kok pō ’ūi miâchheng, kóng tio̍h ―kha’thâu’u‖ ê sî, 

góa sòa chhùi kóng, ―Tâi’oân lâng chia̍h lāu kha’thâu’u siū siong ê pílē chin koân, ū 

khólêng sī thèhòa, ū khólêng sī kàichit liûsit, mā chin ū khólêng sī ūntōng siū siong 

kah tn̂gkî ê chusè putliông. 

 

Lēnggōa, thôanthóng ê khinsiaⁿ hûhō sī ―siá--lo̍h-lâi‖, to̍h sī tōngsû ―siá‖ kah chò 

hùsû ê ―lo̍h·lâi‖, soah kā khinsiaⁿ hûhō sóakhì tōngsû ê āupiah. Khinsiaⁿ ê tēnggī sī 

"hûhō āupiah tha̍k khinsiaⁿ, hûhō thâuchêng tha̍k púntiāu", ánne kóng khí·lâi, 

―siá--lo̍h-lâi‖ ê ―lâi‖ bô tha̍k khinsiaⁿ, ―lo̍h‖ tio̍h piàntiāu, to̍h bô ha̍h khinsiaⁿ ê tēnggī; 

mā kah chò hùsû ê ―lo̍h·lâi‖ hûhō piaukì bô ittì. Chit chióng mâutún itti̍t bô lâng 

hoatkiàn lâi siukái. Só í, “Chôanbîn Tâigí Sèngkeng”khinsiaⁿ hûhō tī tōngsû 

+"lo̍h·lâi"/"lo̍h·khì" ê chōnghóng hā, kā ―-.‖ sóa-khì ―-.lâi‖/―-.khì‖, bô kohchài tī bô 

ha̍plí ê tōngsû āu-piah, to̍h sī ―siá--lo̍h-lâi‖ →“siá lo̍h-.lâi‖→ ――siá lo̍h·lâi‖.  

 

Koh chài kóng tī tiānnáu phah jī suji̍p ―--‖, suchhut ē piànsêng ―siá—lo̍h-lâi‖, tùi góa 

khaisí o̍h Pe̍h’ōe-jī ê 2002 nî í;āu, kàu taⁿ iáu sī ánne, huisiông khùnjiáu. Lômájī sèkài 

ê tiānnáu, ―--‖ = ―—‖ sī itpoaⁿ ê siôngsek. Kàu kúi nî chêng, Tiuⁿ Jūhông kàusiū chiah 

thêchhut kā khinsiaⁿ hûhō ―--‖ káichò ―-.‖, khah hûha̍p khinsiaⁿ kàngkē ê sukhó, koh 

khah hó khòaⁿ, mā ētàng phiahbián tiānnáu phah jī ê khùnjiáu; ēsái kóng sī "it kiam 

saⁿ kò , bong lâ’á kiam sé khò , koh sūnsòa siûchúi".  

Gō , kiat gí  

Ū lâng hóanèng kóng bô ― – ‖ tha̍k khí·lâi chin bē kòansì. Che to̍h sī Siau Chhenghun 

bo̍ksu só  kóng ê "sin ê mi̍hkiāⁿ nā bô lâng hóantùi sī bô chèngsiông", in’ūi 

“Chôanbîn Tâigí Sèngkeng”Pe̍h-ōe-jī pán kā "lângmiâ kah tēmiâ" káichò í 

chīnliōng chiapkīn gôanbûn tha̍kim ūi gôanchek, bô koh chhinchhiūⁿ íchêng kā íkeng 

hoan’e̍k chò "Hoâgí"ê Hànjī tha̍k chò Tâigí Hànjī im, chin chē só chāi soah kah 

gôanbûn tha̍kim chha thiⁿ kah tē.  

 

Sin ê mi̍hkiāⁿ su’iàu sîkan lâi sekèng, m̄koh ūitio̍h lán ê āutāi ū khah lísióng ê susiá 

hēthóng, lán tio̍h hiseng hiānchhúsî ê "kìtek lī’ek", chháiiōng khah ha̍h sîtāi tiâuliû ê 

hēthóng.  

 

Ū jīntông ê lâng tio̍h tùi kakī chò khí. Goá kim’āu ē chiāmchiām chhái’iōng bô liânjī 

hûhō ê Pe̍h’ōejī, seng tùi bānglō  Facebook khaisí, ǹgbāng cháji̍t ētàng tittio̍h 

chôanbīn ê chiapla̍p.  

 

2020 nî peh·go̍eh chiūⁿchhī ê Ìthôan suji̍p hoat ū chi̍tê sóanhāng kiòchò "TOJ bô liânjī 

hû", TOJ= Tâioân jī, to̍h sī kā bô liânjī hûhō ê Pe̍h’ōejī hō miâ kiòchò"Tâioân jī". 

Chêng Tâioân Lômájī Hia̍phōe kā Pe̍h’ōejī kiòchò "Tâioân jī", bô chin phó phiàn teh 

kóng; taⁿ Ìthôan suji̍p hoat kā bô liânjī hûhō ê Pe̍h’ōejī lia̍tji̍p Tâigí suji̍p hoat ê chi̍t 

chióng sóanhāng, ǹgbāng chitê bô liânjī hûhō ê Pe̍h’ōejī chiū ánne chiànmiâ chò 

"Tâioân jī". 

